
Ə. АУЛАНБЕРГЕНОВ

МАЛ ФЕРМАСЫНДА ҚОЛДАНҒАН СУДЫ
ЖƏНЕ ҚАЛДЫҚТАРДЫ ӨҢДЕУ ТИIМДIЛIГI

Соңғы кезде кəдiмгi энергия қорларын пайда-
лану жолдары қиындап кеттi, сондықтан арзан,
дəстүрсiз, энергия көздерiн тауып, терең маз-мұнды
түрде зерттеу жəне пайдалану жолдары қа-расты-
рылуда. Күнделiктi қолданатын энергиядан басқа
дəстүрсiз энергия көздерiне күн сəулесi мен жел
энергиясы, табиғи термольдi қоры жəне елдi мекен-
дерден, мал қоралардан шығатын органикалық қал-
дықтарды өңдеу арқылы биогаз алу бо-лып табыла-
ды. Биогаз қондырғыларының экономикалық
тиiмдiлiгiн тек метан газын пайдалану арқылы есеп-
темей , жоғарғы  сапалы  биотыңайтқыштың
тиiмдiлiгiн бiрге қарастыру қажет.

Негiзiнен ауылшаруашылық қалдықтарын жəне
қи-садыраларды өңдеу фермалардың ветеринария-
лық санитариялық жағдайын жақсарту мақсатында
болса, тегiн энергия көзiн пайдалану қосымша фак-
тор болып есептелiнедi. Сондықтан да, биогаз қон-
дырғысының экономикалық тиiмдiлiгiн қарастарғ-
анда негiзгi үш бағытқа  көңiл аудару керек. Олар:
электр энергиясын үнемдеу арқылы технологиялық
процестерге қажеттi жылу жəне жылы су алу; жо-
ғарғы сапалы органикалық тыңайтқыштар алу, со-
нымен бiрге шаруа қожалықтардың экологиялық
жағдайын жақсарту болып табылады. Осы үш негiзгi
бағыт бiр-бiрiмен тығыз байланысты жəне бұларды
жеке қарастыруға болмайды.

Биогаз қондырғысының  экономикалық
тиiмдiлiгiн есептеу негiзiнде оның басты, техника-
лық көрсеткiштерiн ескеруiмiз керек:

– жұмыс iстеу мерзiмi;
– жөндеуге кететiн шығындар;
– техникалық қызмет көрсету шығындары;
– биореакторды қыздыруға кететiн шығын;
– жұмысшыларға кететiн еңбек ақы;
– қоршаған ортаның ластанбауынан түсетiн пай-

да;
– органикалық тыңайтқыштан түсетiн пайда;
– метан газын қолданғандағы пайда.
Мал фермасынан шыққан қалдықтарды өңде-

генде бiр айда бөлiнiп шығатын метан газының
көлемi биогаз қондырғысының қуатына байланыс-

ты екенi белгiлi. Биогаз қондырғысынан алынатын
метанның 30%-на дейiн биореакторды қыздыруға
кетедi, ал қалған 70% таза пайдала-натын метан газы
болып есептелiнедi.

Ғылыми зерттеулер жəне өзiмiздiң iзденiстер-ге
қарағанда, бiр тонна құрғақ затты анаэробты про-цес-
те өңдеу арқылы шошқаның қи-садырасынан 500 м3

биогаз, немесе 360 кг шарты отын, iрi-қараның қи-
садрасынан 450 м3 биогаз немесе 321 кг шартты
отын, құс саңғырығынан 650 м3 биогаз, немесе 428
кг шарты отын алуға болады. 1000 м3 метанды (не-
месе 1400м3 биогазды) жағу арқылы 2000 кВт электр
энергиясын жəне бұған қосымша 510 мың ккал жылу
энергиясын алуға болады. Осы алынған электр энер-
гиясы мен пайдала- нылған жылу 112,5 кг мазутқа
тең*.

Биогазды моторға жанар майы ретiнде пайда-
лануға болады. Өйткенi оның калориясы 6000 ккал/
м3, октанды саны 110, тұтану температурасы 645°С.

АҚШ-та ауылшаруашылығының 1,6% биогаз
энергиясы арқылы қолданылады, ал Индияда жəне
Қытайда бұл көрсеткiш 20%-тен жоғары. Бiздiң рес-
публикамызда дəстүрсiз энергия көз-дерiн пайда-
лану 0,02% құрайды.

Биогаз қондырғысының толық экономикалық
тиiмдiлiгiн мына формуламен анықтауға болады.

                  Эn = Эбг + Энс + Ээк тг,               (1)

мұндағы Эn – толық экономикалық пайда, тг;
Эбг – биогаз пайдаланғандағы түсетiн пайда, тг; Энс
– биогаз қондырғысынан өңделiп шыққан тыңайт-
қыштан түсетiн пайда, тг; Ээк – эколо-гиялық
тиiмдiлiгi, тг.

Биогаз қондырғысынан түсетiн пайда 1м3   газ-
дың құнына байланысты

                Эбг = Cr ⋅ Qнс ⋅ Ков ⋅ V тг,             (2)

мұндағы Cr – 1 м3 газдың бағасы, Cr = 3,345 тг; Qнс
– биоректордегi қи-садыраның массасы, кг; Ков –
органикалық заттардың бөлiнуiн есептейтiн коэффи-
циент, К = 0,3–0,5; V – органикалық заттардан бөлiнiп
шыққан газдың көлемi, м3/кг.

Биореактордан өңделiп шыққан сұйық қи-сады-
раны органикалық тыңайтқыш ретiнде пайдалану-
дан түсетiн экономикалық тиiмдiлiктi есептеген кезде
бiр тонна өңделмеген қи-садыра ауылшаруашылық
дақылының өнiмдiлiгiн 1,5–                   2 есе деп алу
қажет. Ал өңделген, биореактордан шыққан қи-са-
дыраның тиiмдiлiгi одан 20%-ға дейiн артық бола-
ды.

               Эне=Ске ⋅ Qсб ⋅ (Пно–По) тг,            (3)

мұндағы Ске – азықтық бiрлiктiң (а.б) бағасы, тг/а.б; Пно
– ауылшаруашылық дақылының өңделмеген қи-са-
дыраны пайдаланғандағы өнiмдiлiгiнiң артуы, а.б/т; По
– ауылшаруашылық дақылының өңделген қи-сады-
раны пайдаланғандағы өнiмдiлiгiнiң артуы, а.б/т; Qсб –
өңделген қи-садыраның көлемi, т.

Биогаз қондырғысын пайдаланғандағы эколо-
гиялық тиiмдiлiк қоршаған ортаны ластауды бол-
дырмауға, əртүрлi биогендiк ауру қоздыратын бак-
териялардың мүлдем жоқ болуына себепкер бола-
ды.

Iзденiстерге қарағанда 1кг жаңа бөлiнген «жа-па»
(қи) 350 г-ға дейiн ылғалды ауаға ұшырады, оны
тазарту үшiн 873,6 МДж энергия жұмсалады. Со-
нымен бiрге 100-ден аса əртүрлi жұқпалы аурулар-
ды жануарларға жəне адамдарға таратуы мүмкiн.
Дер кезiнде өңделмеген қи-садыра фермалардың
санитарлы-гигиеналық жəне экология-лық жағдай-

ын төмендетедi.
Сондықтан экологиялық тиiмдiлiктi есептеу ал-

дында жоғарғыда көрсетiлген факторларды еске-
ру керек.

                Ээк = Эд + Эсу + Эауа тг,               (4)
мұндағы Эд – топырақты гельминтизациядан түсетiн
тиiмдiлiк; Эсу – су көздерiн ластамаудан түсетiн
тиiмдiлiк; Эауа – атмосфераны ластамаудан түсетiн
тиiмдiлiк.

 Сонымен биогаз қондырғыларының экономи-
калық тиiмдiлiгiн есептеген кезде, бағалау жан-жақ-
ты қарастырылу қажет. Мұнда тек ғана биогаз алу
мақсаты қойылмай, сонымен қатар жоғарғы сапа-
лы органикалық тыңайтқыш-брикет жасау жолда-
ры көзделуi керек.

Резюме

Приведены экономические расчеты использования жи-
вотноводческих отходов для получения биогаза и органи-
ческих удобрении. Полная экономическая эффективность
применения биогазовой установки сос-    тоит: Эn = Эбг + Энс
+ Ээк , где Эбг – эффективность от применения биогаза; Энс
– эффективность от приме-нения обработанных органичес-
ких удобрений; Ээк – экологическая эффективность.

